
paSta’ay koSa’en noka SaySiyat Sapang ’ima sobae:oeh ka kaspengan.
roSa’ tinal’oemaeh monhael paSta’ay. lampez tinal’oemaeh monhael
somaton koSa’en ’ima sobae:oeh. ’am pakSekla’ hi koko’ ta’ay komoSa’
Sahpi:ih 10 tinal’oemaeh SaySiyat ’okay tae’aes haysiya ’ima paSta’ay.

tani kinrowaSekan kapaSta’ayan rape: roSa’, Say lamsong Say Sa:wi’
rima’ rareme:an paSta’ay. Say kilapa: raroton ray tapa’yamay paSta’ay. ray
Kilapa: 6 kapakSa:o’an. titiyon 1, tawtawazay haeba:an 3 kapakSa:o’an,
kaybaybaw 1, hayawan, Sa:wan kamlala:i’ ki botbotol hini 4 Sinrahoe’
ma’onhael pakSa:o’. So: somaton ila hayawan kamapama’ ka sinaton nonak
pakSa:o’.

Say Sa:wi’ hi baki’ ’itih a kalih komoSa’-- “kakhayza’an tawtawazay
haeba:an o wa’wa’isan ’isa:a’ titiyon pa’alowa’ komoSa’ ’ay rareme:an,
tawtawazay ki tataysi’ wawa:ih pama’ ka sinaton, Sayna’ase: kamarara’et.”
tabin haysani. ray kilapa: kamapama’ hayawan. minrakeS ki botbotol roSa’
Sinrahoe’ kamaromara’et ka sinaton. ha:aw ray kilapa: noka titiyon tatini’ hi
baki’ ’oemin manabih komoSa’-- *“ kakhayza’an hinaw, titiyon ta’ameten

noka kak’ayeh. achae’ ila nanaw ka tatini’. powa’aw ila?

somaton

kayzaeh hayawan mobe:ay ka kabina:o’ hinra:iy kala titiyon, titiyon
kita’en ila ka minahael. titiyon ’am ma’alo’ ka ’inkaeholan, soma’oe’ roSa’
ka minkimayan ’ini hayawan. So: ’am somaton ila halayen ray sinaton
babaw. ’isa:a’ So: ’ina papoe’oe’ ila. tinotatini’ noka hayawan maraS
ka ’aza’ rima’ ray’in roma:ol ka minrakeS, homabos ka tatini’ nasiya
komoSa’ wa’ila kilapa: tatilhachael. botbotol ma’ hingha’ am roma:ol.

sinaton noka ’ima ’inaro’ ima lihih ka raromaeh ray sas’el lotoron
ka ’ae:aew, halayen ka ’iniyabolalas ki ’iniyangangilaeh ka bo’bo’. ’am
paskayzaeh ’okay pakita’ ka mae’iyaeh o So: ’am rima’ ray rape: ka ’ae:aew
ma’ awmomza’ a tomal pon’a:iSin noka mae’iyaeh. pa’iriri:i’in terngeran
kita’en kayzaeh a toml.

paSta’ay to:o’ kin hae:wan hin roSa’ a to:0’ kaSepe:an manra:an ’ay
rape:. hayawan, minrakeS, botbotol 3 Sinrahoe’ kakilwa’is am papara:an ka

sinaton. titiyon komita’ ka ’inkaeholan ma’ Siyae’ a tomal. ’a’oma:

pae’pae’ ’ini sinaton. hini ’in saboeh a howaw koSa’en somataon.

